
Nafarroako Alderdi Sozialista talde parlamentarioaren eledun Ainhoa Unzu Garate andreak, Legebiltzarreko Erregelamenduan ezartzen denaren babesean, honako mozio hau aurkezten du, Landa Garapeneko eta Ingurumeneko Batzordean eztabaidatzeko:
Eskatzen dugu Nafarroako Parlamentuko Landa Garapeneko eta Ingurumeneko Batzordean egin dadila mozio hau betetzeari buruzko jarraipena.
Zioen azalpena
Nafarroako Foru Komunitatean, ehiza-baliabideen kudeaketa ehiza antolatzeko planen bidez egituratzen da; izan ere, plan horiek oinarrizko tresna dira ehiza-barrutietako ehiza-jarduera arautzeko.
Plan horiek indarraldi jakin bat dute, eta aldizka berritu behar dira, indarrean dagoen araudiaren arabera. Hala ere, gaur egun, ehizari buruzko foru-lege bat edo ehiza-kudeaketari buruzko foru-lege bat izapidetzen ari da, eta horrek, funtsezko aldaketak ekarriko bide ditu ehizari buruzko araudian eta plan horiek taxutzeko irizpideetan.
Gauzak horrela, araudi berria onetsi aurreko unean ehiza antolatzeko plan berriak idatzi beharrak alferrikako ahalegin administratiboa ekar dezake, segurtasun juridikorik eza sor dezake eta sorturiko dokumentuak laster zaharkiturik geratuko lirateke.
Araudi indardunak aurreikusten du ehiza antolatzeko planak kasu jakin batzuetan luzatzeko aukera, ehiza-kudeaketaren jarraitutasuna bermatzeko.
Erabaki-proposamena:
Nafarroako Parlamentuak Nafarroako Gobernua premiatzen du i ehiza antolatzeko plan indardunak luza ditzan, ehizari edo ehiza-kudeaketari buruzko foru-lege berria eta hura garatzeko araudia onetsi eta indarrean jarri arte, ehiza-kudeaketaren jarraitutasuna bermatuz, segurtasun juridikoko, arau-koherentziako eta administrazio-eraginkortasuneko irizpideen arabera.

